
Comme passa o tenpo! Pâ vei quande, o 21 de mazzo do
2012, in mæ colega, o prof. Marco Döia, o vegniva nomi-
nòu scindico de Zena. E dòppo çinqu’anni pâ che tutto
segge cangiòu, ’n atro scindico, o dotô Marco Bucci, e ’n
atro colore de l’aministraçion.
Ma no scordemmose (e chi veuggio aregordâ quello ch’ò
scrito into segondo numero do Boletin de quest’anno: Con
chi sta A Compagna?) che a Compagna a no sta con que-
sto ò con quello: A Compagna a sta con Zena, a veu dâ
’na man a chi ’n’aministra e no ghe rincresce manco goæi
quande, a-o Confeugo de Natale, a mogogna e a tia e oege
a-o scindico pe-e cöse che no van e che son da scistemâ.

INCONTREMMO
A NEUVA AMINISTRAÇION

di Franco Bampi

Da parte nòstra semmo za stæti a parlâ co-o neuvo scindico
de Zena pe informalo de l’ativitæ da Compagna e in sce
cöse o Comun de Zena o peu dane ’na man. Pe dila a-e
curte  niatri voriescimo firmâ insemme a-o Comun ’na
convençion dove, a fronte da nòstra ativitæ, o Comun o ne
riconosce di agiutti che no son solo a caratere econòmico.
Emmo trovòu o scindico disponibile a vegnîne incontra: a
questo ponto, pasòu questa primma faze, pigiemo i contatti
co-i fonçionai comunali pe vedde de concludde quest’in-
portante pasaggio da vitta do nòstro Sodaliçio.
Intanto, comme femmo òrmai da in pö de anni, l’avertua
di “Martedì” a l’é stæta fæta da ’n aministratô. Coscì o 26


